
Вход Господень в Иерусалим (Вербное Воскресенье) 
 

Тропарь, глас 1: 

О́бщее воскресе́ние/ преж́де Твоея ́стра́сти уверяя́/ 

из мер́твых воздви́гл еси́ Ла́заря, Христе́ Бо́же./ 

Те́мже и мы, яќо о́троцы побед́ы зна́мения 

носящ́е,/ Тебе́ Победит́елю сме́рти вопием́:/ 

осан́на в вы́шних,// благослове́н Гряды́й во им́я 

Госпо́дне. 
 

Ин Тропарь, глас 4: 

Спогре́бшеся Тебе ́креще́нием, Христе́ Бо́же наш,/ 

безсме́ртныя жи́зни сподо́бихомся воскресе́нием 

Твои́м,/ и воспеваю́ще зовем́:/ оса́нна в вы́шних,// 

благословен́ Гряды́й во им́я Госпо́дне. 
 

Кондак, глас 6: 

На престо́ле на Небеси́,/ на жребят́и на земли́ 

носи́мый, Христе ́Бо́же,/ А́нгелов хвале́ние и детей́ 

воспева́ние/ приял́ еси ́зовущ́их Ти:// благослове́н 

еси́, гряды́й Адам́а воззва́ти. 
 

Величание 

Величае́м Тя,/ Живода́вче Христе,́/ Осан́на в 

вы́шних/ и мы Тебе́ вопием́// Благословен́ Гряды́й 

во И́мя Госпо́дне. 

Прокимен, гл.4 

Благословен́ Гряды́й во И́мя Госпо́дне,/ Бог 

Госпо́дь, и яви́ся нам. 
 

Задостойник, глас 4: 

Бог Госпо́дь, и яви́ся нам,/ соста́вите пра́здник/, и 

веселящ́еся прииди́те, возвели́чим Христа́,/ с 

ваи́ями и вет́вьми, пе́сньми зовущ́е:// благослове́н 

Гряды́й во им́я Го́спода Спа́са на́шего. 
 

Прича́стен  

Благословен́ гряды́й во И́мя Госпо́дне,/ Бог 

Госпо́дь, и яви́ся нам. 

Первый антифон праздника 

1. Возлюби́х, я́ко услы́шит Госпо́дь/ глас моле́ния 

моего́.  

Припев: Моли́твами Богород́ицы, Спа́се, спаси́ 

нас. 

 

2. Яќо приклони́ ух́о Свое́ мне,/ и во дни моя́ 

призову.́ 

Припев: Молит́вами Богоро́дицы, Спа́се, спаси́ нас. 

 

3. Объя́ша мя боле́зни сме́ртныя,/ беды́ а́довы 

обретош́а мя.  

Припев: Молит́вами Богоро́дицы, Спа́се, спаси́ нас. 

 

4. Скорбь и боле́знь обрето́х,/ и и́мя Госпо́дне 

призва́х 

Припев: Молит́вами Богоро́дицы, Спа́се, спаси́ нас. 

 

Слав́а Отцу́ и Сы́ну и Свято́му Ду́ху/ и ны́не и 

при́сно и во ве́ки веков́. Ами́нь. 

Припев: Молит́вами Богоро́дицы, Спа́се, спаси́ нас. 

Второй антифон праздника 

1. Ве́ровах, тем́же возглаго́лах,/ аз же смири́хся 

зело́. 

Припев: Спаси́ ны, Сы́не Бо́жий,/ возсе́дый на 

жребя́, пою́щия Ти:/ аллилу́иа. 

 

2. Что воздам́ Го́сподеви о всех,/ яж́е воздаде ́ми? 

Припев: Спаси́ ны, Сы́не Бо́жий,/ возсед́ый на 

жребя,́ поющ́ия Ти:/ аллилуи́а. 

 

3. Ча́шу спасе́ния прииму,́/ и им́я Госпо́дне 

призову.́ 

Припев: Спаси́ ны, Сы́не Бо́жий,/ возсед́ый на 

жребя,́ поющ́ия Ти:/ аллилуи́а. 

 

4. Молит́вы моя ́Го́сподеви воздам́,/ пред всем́и 

людьми́ Его́.  

Припев: Спаси́ ны, Сы́не Бо́жий,/ возсед́ый на 

жребя,́ поющ́ия Ти:/ аллилуи́а. 

 

Слав́а Отцу ́и Сы́ну и Свято́му Дух́у и ны́не и 

при́сно и во ве́ки веко́в. Ами́нь. 

Единород́ный Сын́е: 

Третий антифон праздника 

 

Стих 1: Испове́дайтеся Го́сподеви яќо благ, яќо в 

век ми́лость Его́. 

Тропарь:   

О́бщее воскресе́ние/ преж́де Твоея́ Стра́сти уверяя́,/ 

из ме́ртвых воздвиѓл еси́ Ла́заря, Христе ́ Бо́же./ 

Те́мже и мы, яќо о́троцы побе́ды знам́ения 

носящ́е,/ Тебе́ победит́елю сме́рти вопием́:/ оса́нна 

в вы́шних,// благослове́н Гряды́й во им́я Госпо́дне. 

 

Стих 2:  Да речет́ уб́о дом Израи́лев: яќо благ, яќо в 

век ми́лость Его́.  

Тропарь: О́бщее воскресен́ие… 

 

Стих 3:  Да речет́ уб́о дом Ааро́нь: яќо благ, яќо в 

век ми́лость Его́.  

Тропарь: О́бщее воскресен́ие… 

 

Стих 4:  Да рекут́ уб́о вси боя́щиися Го́спода: я́ко 

благ, яќо в век мил́ость Его́.  

Тропарь: О́бщее воскресен́ие…  


